22 февраль 2010 ел.
        Зәй шәһәре 5 нче урта гомуми белем бирү мәктәбендә 22 нче февраль көнне “Мин татарча сөйләшәм” республика акциясе   игълан ителде. “Изге дә, көчле дә син, Туган тел“ исемле тематик линейка үткәрелде. Акцияне үткәрү планы белән таныштырылды. Укучылар татар теленең дөньяда тоткан урыны,  телләр  белүнең әһәмияте турында сөйләделәр.

      “Ачык ишекләр” көне.

      19 нчы  март көнне  5 нче  урта мәктәбендә  “Ачык  ишекләр” көне үткәрелде. Бу көн үзенчәлекле вакыйгаларга  бай булды. 
    Татар теле укытучылары мәктәп укучылары белән берлектә , мәдәният йорты каршында , “Мин татарча сөйләшәм ”  республика акциясе  оештырдылар. Бәйрәмгә килгән кунакларны, әти - әниләрне, әби – бабайларны милли киемнәр кигән кызлар – егетләр  каршы алдылар. Алар кунаклар белән саф татарча сөйләштеләр, җырлар җырладылар, шигырьләр  сөйләделәр, әңгәмә оештырдылар. Кунакларга татарча – русча сүзлекләр,  акциянең  эмблемасы төшерелгән значоклар һәм календарьлар таратылды. Акциядә  600 дән артык кеше катнашты.

[image: image1.jpg]


[image: image3.jpg]




[image: image4]
19 март, 2010 ел.

    “Миләшкәй” балалар бакчасы 5 нче мәктәптә кунакта.

     Мәктәбебездә һәр елны инде традициягә кереп киткән кошлар көне үткәрелә. 

     Быелгы бәйрәм үзенчәлеклерәк булды. Ул “Мин татарча сөйләшәм” акциясенә нигезләнеп үткәрелде. “Карга боткасы” на “Миләшкәй” балалар бакчасының мәктәпкә әзерлек группасы, тәрбиячеләр, әти - әниләр, әби – бабайлар, мәктәп укытучылары һәм укучылары, җитәкчеләр, “Зәй офыклары”  газетасыннан корреспондент Энҗе Әгләмова чакырылды. 
     Бәйрәмдә кошлар турында  шигырьләр, җырлар яңгырады, “Сандугачлар” һәм “Песнәкләр” командалары ярышты. Соңыннан бергәләп карга боткасы  ашадылар һәм камырдан тургай сурәте  ясап пешерелгән күмәчләр белән  чәй эчтеләр. “Миләшкәй” балалар бакчасыннан килгән кечкенә кунакларыбыз шат күңел белән, бик канәгать булып, кошлар турында мәгълүмат алып  таралыштылар. “Мин татарча сөйләшәм” акциясендә 60 тан артык кеше катнашты.

“Нәүрүз”  бәйрәме.

      Көннең төнне куып җиткән вакытында ерак бабаларыбыз язны -  Нәүрүзбикәне каршылаганнар. Бу бәйрәмне  без дә үзебезнең мәктәптә ел саен бик теләп үткәрәбез. Бәйрәмдә бөтен мәктәп укучылары һәм укытучылар коллективы катнаша, Мирный бистәсндә яшәүчеләр дә чакырыла. Шулай ук район һәм шәһәр мәктәпләренең тәрбия эше буенча директор урынбасарлары чакырылды.  Бәйрәм барышында “Мин татарча сөйләшәм акциясе” оештырылды. 
   Килгән кунакларга сүзлекләр, эмблемалар таратылды. Бу көнне барысы да татарча сөйләшергә тырыштылар. Бергәләп  кошларны чакырдылар, сыерчык оялары ясап, агачка элеп куйдылар. Башлангыч сыйныф укучыларын атка утыртып урам әйләндерү дә бик истә калырлык булды. Акциядә 180 укучы, 50 укытучы, 60 лап әти - әни катнашты.

